
Vendim i Këshillit të Mediave të Shkruara të Kosovës ndaj 

ankesës së Arbërie Nagavci kundër Demokracia  

 

 

Këshilli i Mediave të Shkruara të Kosovës në mbledhjen e tij 

të mbajtur më 05 korrik 2022, shqyrtoi ankesën e dërguar nga 

Arbërie Nagavci kundër portalit të lajmeve Demokracia lidhur 

me publikimin e lajmit me titull “Reagon ministrja Nagavci që 

injoron mediat, shkeli ligjin në vitin 2020 duke mos i 

deklaruar të hyrat e vajzës”, dhe mori këtë 

- Ankesa miratohet pjesërisht. 

 

 

 

 

 

 

 

 



                     A R S Y E T I M I 

 

 

 

Media ka publikuar një lajm me titull “Reagon ministrja 

Nagavci që injoron mediat, shkeli ligjin në vitin 2020 duke 

mos i deklaruar të hyrat e vajzës”, me pretendimin se 

artikulli bie në kundërshtim me Kapitullin II (raportimi i së 

vërtetës) dhe Kapitullin IV (e drejta për t’u përgjigjiur) të 

Kodit të Mediave.  

 

Lajmi është shkruar në portal të lajmeve dhe objekt i kësaj 

ankese është tekst i shkruar, e që rrjedhimisht ankesa është 

e lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht.  

 

KMShK, pas leximit të ankesës dhe pretendimeve të saj, si dhe 

vetë shkrimit të publikuar nga media, gjen se media nuk ka 

respektuar të vërtetën kur ka raportuar mbi të dhënat publike. 

Media në shkrim pretendon se ankuesja nuk ka deklaruar saktë 

pasurinë e saj për vitin 2020, pasi që nuk e ka deklaruar 

pagën e vajzës së saj e cila, sipas medias, është e punësuar 

në 20 janar 2020. Media pretendon se kjo pagë duhet të 

përfshihej në raportimin e vitit 2020 në Agjencinë Kundër 

Korrupsionit. Këtu qëndron mosraportimi i të vërtetës, pasi 

që është e njohur që sipas ligjit zyrtarët shtetërorë 

raportojnë për të hyrat e tyre të vitit paraprak, pra në vitin 

2020 raportohet për 2019. Pra, media ka shkelur Kapitullin II 

të Kodit – Raportimi i së vërtetës. 

 

Në lidhje me pikën e dytë, apo mosdhënies së mundësisë për 

t’u deklaruar, KMShK konsideron se në rastin në fjalë media 

ka përmbushur obligimin e saj me kërkesën për përgjigje 

drejtuar ankueses nëpërmjet SMS-së. Megjithatë, KMShK i 

kujton medias se, ashtu siç e kërkojnë standardet e 

gazetarisë, duhet shterrur të gjitha mundësitë për të marrë 

përgjigjen nga palët dhe duhet dhënë palës kohë të mjaftueshme 

për përgjigje.  

 

Andaj, KMShK vendos që ankesa të miratohet pjesërisht. 

 

 

Këshilli i Mediave të Shkruara të Kosovës 


